
SAHNA NUTQIDA ADABIY TUR
VA JANRLARNING METODIK
TALQINI

Dilrabo Jumanova
O‘zbekiston davlat san’at va madaniyat instituti
“Sahna nutqi” kafedrasi dotsenti

Annotatsiya: Ushbu maqgolada adabiy tur va janrlarning paydo bo‘lishi, rivojlanishi va takomillashuvi hagidagi tahliliy
fikrlar magola mazmunini tashkil etadi. Talabalar bilan badiiy so‘z ustida ishlashda nasriy asarlarning o‘rni va ahamiyatiga
to'xtalib o‘tilgan. Sahnaviy nutqgni rivojlantirishda nasriy asarlar ijrosi, aynigsa romanlardan tanlangan adabiy parchalar
ustida ishlash bo'yicha amaliy tavsiyalar berib o‘tilgan.

adabiy tur, janr, epos, nasr, roman, qissa, hikoya, sahna nutqi, roviy, ijro, maktab, metodika.
Abstract: The content of the article is made up of analytical thoughts on the emergence, development, and improvement
of literary types and genres. The role and importance of prose works in working with students on the literary word were

discussed. In the development of stage speech, practical recommendations were given on the performance of prose
works, especially work on selected literary fragments from novels.

literary type, genre, epic, prose, novel, short story, narrative, stage speech, narrator, performance, school,
methodology.
AHHoTauus: CofepxKaHue CTaTbl COCTOUT U3 aHANUTUYECKUX Pa3MbILLIIEHNA O BOSHUKHOBEHWUW, Pa3BUTUM U COBEPLLIEH-
CTBOBaHWUM NUTEPaTYpPHbIX TUMOB 1 xaHpoB. O6cyxaanach posib U 3HAaYEHNE NPo3anveckyix NPOU3BEAEHNI B paboTe co
CTyAEHTaMW Hag NuTepaTypHbIM CMOBOM. B pamkax pasBuTus CLEHUYECKoW peun Bbinu AaHbl NpakTUYeckne pekoMeH-
Aauuy Mo UCMOMHEHMIO NPo3anyeckmx Npou3BeaeHuii, ocobeHHo no paboTe ¢ OTAeNbHbIMU NUTEPATYPHBIMU hparmeH-
TaMu 13 POMaHoB.

nMTEpaTypHbIN >KaHp, XaHp, 3Moc, Npo3a, POMaH, pacckas, NoBEeCTBOBaHME, CLEeHUYeckas pedb,
pacckas4yiK, NpeacTasneHne, LWKora, METOA0MOorms.

O'zbekiston Respublikasi Prezidenti Sh.M. Mirziyoyevning: “Biz - g‘ururi, oriyati, ma’naviyati baland
xalgmiz." Bu, hech shubhasiz, katta boylik. Ajdodlarimiz asrlar davomida asrab-avaylab kelgan bu boylikni
yo‘qotib qo‘ysak, kelgusi avlodlar bizni aslo kechirmaydi. Aksincha, bu fazilatni xalgimizni, millatimizni
birlashtiradigan eng kuchli tamoyilga aylantirishimiz kerak. Negaki, milliy g‘ururi baland xalgning gadr-qim-
mati ham baland, ma’naviyati, irodasi kuchli bo‘ladi. Bunday xalq bilan har ganday buyuk maqgsadlarga yetish
mumkin [-8-297" '~ degan ruhlantiruvchi fikrlari har bir insonning jon tomirida aks sado berishi kerak.

Hagigatan ham Sharq mentaliteti, ma’naviyati, ilmu ma’rifati bilan jahon sivilizatsiyasiga o'z hissasini
go‘shgan o‘zbek adabiyoti uzoq yillik tarixga ega. O‘zbek va jahon adabiyotining bir-biriga bo‘lgan ta’siri davo-
mida adabiy jarayonda mumtoz adiblar va ular tomonidan yaratilgan nodir namunalar bir talay.

Talaba adabiy turlarning bunday sintezlashuvi jarayonida teranroq fikr yuritmog'‘i darkor. Negaki, turlarning
bir-biriga uyg‘un holda biri-birining talab va qoidalarini buzib, yangi xususiyatlar bilan boyib borishi adabiy
turlarning qotib golgan, dogma emasligini, balki rivojlanish va yuksalish sari yuzlanayotganligini ko‘rsatadi.
Fagat bunda talaba o‘tkir zehnli, fikri teran, yuksak bilim va salohiyatli bo‘lmog‘i darkor.

1 https://boyovuttakm.uz/uz/biz-gururi-oriyat-manaviyati-baland-xalgmiz/

Adabiy tur va janrlar masalasi adabiyotshunoslik fanining muhim nazariy yo‘nalishlaridan biri hisoblanadi.
Mazkur muammo qgadimgi yunon faylasufi Aristotelning “Poetika” asaridan boshlab ilmiy tadgiq etib kelinadi.
Aristotel adabiyotni epos, lirika va drama kabi turlarga ajratib, ularning badiiy tasvir usullari va estetik vazifala-
rini asoslab bergan.

Nemis faylasufi G.V.F. Gegel o‘zining estetik qarashlarida adabiy turlarni tasvir predmeti va obyekt-subyekt
munosabatlari asosida tahlil gilgan. Olimning fikricha, epos vogealarni, lirika ruhiy kechinmalarni, drama esa
harakat va ziddiyatlarni aks ettiradi.

O‘zbek adabiyotshunosligida adabiy tur va janrlar nazariyasi Izzat Sulton, Dilmurod Quronov hamda Erkin
Xudoyberdiyevlarning ilmiy izlanishlarida keng yoritilgan. 1zzat Sulton adabiy turlarni badiiy tafakkur taraqgiyoti
bilan bog'liq holda tahlil gilgan bo‘lsa, Dilmurod Quronov adabiy turlar o‘rtasidagi sintezlashuv jarayonlari va
zamonaviy janrlar evolyutsiyasiga alohida e’tibor qaratadi. Erkin Xudoyberdiyev esa adabiy tur va janrlarning
syujet, kompozitsiya hamda badiiy ifoda vositalari bilan bog‘liq xususiyatlarini ilmiy jihatdan asoslab bergan.

Sahna nutgi metodikasi bo‘yicha olib borilgan tadgiqotlarda badiiy asarlar, xususan, nasriy janrlarning
talabalarning nutq madaniyati, badiiy tafakkuri va ijro mahoratini rivojlantirishdagi ahamiyati ta’kidlanadi.
Tadgiqotchilar roman, gissa va hikoyalardan olingan adabiy parchalar ustida ishlash talabalarning sahnaviy
nutq texnikasi, obrazli fikrlashi hamda ijodiy yondashuvini rivojlantirishga xizmat qilishini gayd etadilar.

Tahlil gilingan ilmiy manbalar sahna nutqi ta’'limida adabiy tur va janrlarning metodik talgini muhim nazariy
va amaliy ahamiyatga ega ekanligini ko‘rsatadi.

tahlil va taqqoslash, so‘rov va intervyu, mavzuga oid adabiyotlarni o‘rganish va xorij tajribasini o‘rganish
metodlaridan foydalanilgan. Tarixshunoslar, olimlar, tadgigotchilar tomonidan adabiy jarayonning har bir bo‘g'‘ini
ilmiy tadqiq qilinib, badiiy talgin gilinishi ma’naviy merosning bugungi kunda yoshlar tafakkurining rivojida, o'z
kasbiy faoliyatida yuksak marralarni egallashida ilmiy asos bo'lib xizmat gilmogda.

Bu borada mamlakatimiz Prezidenti tomonidan bir gancha garor va farmoyishlar, gonunlarning ishlab chi-
gilishi esa soha rivoji yo'lidagi sa’y-harakatlarning amaliy isbotidir.

Nasriy asarlar hagida so‘z boshlashdan oldin nasriy asarlar adabiyotning qaysi turiga mansubligi to‘g‘risida
fikr yuritsak. Adabiy jarayonda adabiy tur degan ibora mavjud. Og'zaki va yozma adabiyotning shakllanishi
bilan adabiy turlar ajralib chiga boshladi. Bu hagda bir gancha olimlarning, adabiyot nazariyotchilarining ilmiy
tadqiqgotlarida asosli fikrlar mavjud. Adabiyotshunos olim Dilmurod Quronov o'zining tadgiqotlarida, ilmiy izla-
nishlarida adabiy turning shakllanish va rivojlanish bosqichlari hagida quyidagicha fikr yuritadi: Adabiy tur
- adabiy asarlarning nutqiy tashkillanishi, tasvir predmeti, obyekt va subyekt munosabati kabi jihatlari bilan
umumiylik kasb etuvchi yirik guruh.

Adabiyot nazariyotchilari Arastu va Gegelning ilmiy tadgiqotlari adabiy turni yagqgol va to‘lagonli tasvirlab
bergan. Ya'ni epos voqelikni, lirika hissiy kechinmani va drama harakatni o‘zida namoyon qilishi talabaning
fikrini ravonlashtiradi.

Kundan kunga rivojlanib borayotgan adabiy turning omuxtalashuvi talabada biroz ikkilanish holatlarini ham
tug‘dirmogda. Bu hagda Dilmurod Quronov shunday deydi: Adabiy turlar orasida gat’iy chegara, “xitoy devori”
yo‘q. Ya'ni turlarga ajratishda ma’lum shartlilik saglanib golaveradi, zero, muayyan asarda barcha adabiy
turlarga xos xususiyatlar ham zuhur gilaveradi. Ikkinchi tomondan, badiiy adabiyot rivoji davomida adabiy turlar
bir-birini boyitadi, ular orasida sintezlashuv jarayonlari kechadi.

Adabiy asarlarni turlarga ajratish masalasi qadimdan diqgat markazida bo‘lgan. Antik davr yunon faylasufi
Aflotun o'zining “Davlat” asarida shoir o'z tilidan (lirika), o‘zgalarning gaplarini muloqot sifatida tasvirlab (drama)
yoki bu ikkisini qorishig (epos) go‘llagan holda taqlid gilishi mumkinligini aytadi? 8 171,

Adabiy-badiiy asarlarning tur va janrlarga ajratilishi talabada aniq va ravon yo‘lni belgilab olishda qulaylik
yaratadi. Talaba tartibli ravishda adabiy turlarni ajratgan holda fikr izchilligida harakat qiladi.

Tadgigotchi D. Quronovning izlanishlarida adabiyot nazariyotchisi Arastu va Gegelning adabiy tur hagidagi
garashlari ham o'rin olgan: San’atni tabiatga “taglid qilish” deb bilgan Arastu esa tabiatga uch xil yo‘sinda:

+ o'zidan tashqaridagi narsa to‘g‘risida hikoya qilayotgandek (epos);
» taglidchi 0z holicha golgan, giyofasini o'’zgartirmagan holda (lirika);

» tasvirlanayotgan kishilarni faol harakatda tagdim etgan holda (drama) taqlid gilish mumkin deb bilgan.

224



r
2026-yil, iyun, 6(6)-son M A Ny

Turlarga ajratishda taqlid usulini asosga qo‘yish an’anasi XVIII asrgacha davom etdi. XVIII asrga kelib
nemis faylasufi Gegel badiiy adabiyotni turlarga ajratishda “obyekt” va “subyekt” munosabatini, shuningdek,
tasvir predmetini, ya’'ni konkret asarda nima tasvirlanayotganini asos qilib oldi: epos vogeani, lirik ruhiy kechin-
mani, drama harakatni tasvirlaydi -8 7.8 - degan ilmiy izlanishlari bilan talabaga aniq belgilangan yo'Ini ko'rsatib
o'tadi.

Masalan, zamonaviy epos o'ziga dramaga xos elementlarni singdirgani uchun tasvir va ifoda imkoniyatla-
rini kengaytirdi. Hozirgi epik asarlarni ulardagi dialoglar, boshgacha aytsak, “sahna epizod”larsiz tasavvur qilib
bo‘lmaydi. Yana, hozirgi eposda dramaga xos syujet qurilishi (syujet vaqgtining gisqarishi, vogealarning dramatik
shiddat bilan rivojlanishi)ning ta’siri tobora kuchayib borayotgani kuzatiladi. Shunga oxshash drama va liri-
kaning o‘ziga epik unsurlarni singdirishi ularning badiiy imkoniyatlarini kengaytiradi. Masalan, hozirgi she’ri-
yatda vogeaband she’rlar keng ommalashgani, tavsifiy lirikada epik unsurlar salmoqli o‘rin tutayotgani ham
turlararo sintezlashuv natijasidir [2-8- 201,

Aristotelning “Poetika’sidan beri adabiyot asarlarini uch katta guruhga bo‘lish ilmda qoida bo'lib goldi. Bu
guruhlarning har biri hozirgi zamon adabiyotshunosligida “adabiy tur” yoki “adabiy jins” deb ataladi. Bu uch tur
- epos, lirika va dramadir. Hozirgi zamon o‘zbek tilida epos - “nasr” va “proza”, lirika esa “poeziya” va “she’riyat”
terminlari bilan ham ifoda etiladi. Adabiy asarlarni bunday guruh (tur)larga bo‘lish ularning mazmuni, vazifalari
va tasviriy vositalari orasida mavjud tafovutlarga asoslangandir va shu tafovutlarni aks ettiradi B8 23 - deydi
akademik Izzat Sulton.

Adabiyot nazariyasi bo‘yicha chuqur ilmiy izlanishlar olib borgan olim Izzat Sulton ham adabiy turlarni
o‘rganish jarayonida yunon faylasufi Arastuning ilmiy manbalariga tayanadi. Aristotelning “Poetika” asarining
uchinchi bobida adabiy tur va janrlar haqgida so‘z borishini ta’kidlab o‘tadi. Izzat Sulton adabiy turlarni o‘rganar
ekan, ilk adabiy jarayonda adabiy tur so‘zi bilan yonma-yon ravishda “adabiy jins” atamasini qo‘llaydi. Lekin bu
atama adabiy jarayonda passiv holatda qo‘llanildi va “adabiy tur” atamasining o‘rnini bosa olmadi.

Adabiy jarayonda adabiy tur va janrlarni keng va badiiy talqgini hagida Erkin Xudoyberdiyevning tadgiqot-
larida aniq va lo‘nda ta’riflanganligini kuzatish mumkin. Hatto tadqiqotlarida ijodkorona yondashuv va tushun-
tirishlarni kuzatish imkoniyati mavjud: Lirika syujeti lirikdir, ya'ni u his-tuyg‘u, ko‘ngil va galb sirlari, hayajon,
ehtiros, ruhiyat, kechinma, fikr rivojini ko‘rsatadi, unda voqgea rivoji yo‘q; epos syujeti buning teskarisidir, ya’ni
voqea rivojidir, epikdir, boshi va oxiriga ega bo‘lgan hodisadir, yaxlit va tugaldir va unda ekspozitsiya, tugun,
voqea rivoji, kulminatsiya, yechim aniq ko‘rinib turadi; drama syujeti dramatikdir, vogea unda tez o'sib boradi,
bu hol xarakterlarning o‘tkir ziddiyatli, hayot-mamot kurashi va qat’iy harakatlarida shakllanadi - B- 228229 -
degan lo‘nda fikrlari bilan har bir adabiy turning sifatini yorgin tasvirlagan jumlalarga ko‘zingiz tushishi mumkin.

Bu esa talabaga adabiy turlarni anglashda aniq chizilgan yo'l xaritasidek gap. Shu fikrlar izidan borgan
talaba adabiy turlarni bemalol ajrata olishi, to‘g‘ri talgin qilishi, hatto adabiy turlar bo‘yicha ilmiy-nazariy va
amaliy bilimlarga ega bo'lishi mumkin.

Talabalarning sahnaviy nutgini nasriy asarlar vositasida rivojlantirishda avvalo roman janri asos bo'lib
xizmat giladi. Talabalar oliygohda 3 yil davomida “Sahna nutqi” fanini o‘zlashtirar ekan, shu yillar davomida
romanlar mutolaasi, ulardan olingan parchalar ijrosi bilan o'z ijodiy salohiyati, badiiy o‘qish, badiiy so‘z mahora-
tini yuksaltirib boradi. Shu o‘rinda roman haqida to‘xtalib o‘tsak: Roman (fr. Roman - “lotin tilida emas, roman
tillaridan birida yozilgan” ma’nosida) — zamonaviy adabiyotda epik turning yirik hajmli janri. Romanga ta’rif beril-
ganda, odatda, uning hajman kattaligi, hayotni keng ko‘lamda tasvirlashi, gahramon hayotidan katta davrni olib,
turli ijtimoiy munosabatlar bilan bog‘lab talgin qilishi, ko‘plab va turfa kishilar taqdirlari orqali jamiyatning joriy
holatini aks ettira olishi; murakkab ko‘p chizigli syujetga ega bo'lishi kabi janr xususiyatlari qayd etiladi ©-8-257- 2581,

Talabalar o‘quv dars mashg‘ulotlari va mustaqil ta’lim mashg‘ulotlarida roman janriga qayta-gayta muro-
jaat qilib, romandagi davr vogeligi, kishilar hayotining ziddiyatlari, gahramon taqdirining ijtimoiy munosabatlar
orqali ochib berilishini katta gizigish bilan kuzatib boradi. Talaba o‘zini ta’sirlantira olgan, ziddiyatlar to‘qnashu-
vida ochib berilgan voqgelikni tomoshabin bilan baham ko‘rish maqgsadida, qolaversa, badiiy so‘zdagi mahor-
atini oshirish nugtai nazaridan romanlardagi keskin to‘gnashuv sahnalarini ijro uchun belgilab boradi. Roman
o‘gishdan ko‘zlangan magsad muallif ilgari surgan badiiy g‘oyani anglab yetish bilan birga talabalar jonli nutqi
orqali asarning badiiy gimmatini yanada ta’sirchan ifoda etishni ko‘zda tutadi.

Dilmurod Quronovning tadgiqotlarini kuzatganimizda har bir izlanishlarida yangi fikr, yangi izlanishlarni
yoxud oldingi fikrlarga qarshi, boyituvchi garashlarni uchratish mumkin. Quyidagi fikrlari bilan tadgiqotchi roman-
ning yangi sifatlariga ahamiyat qaratish lozimligi hagida aytib o‘tadi: amalda hajman gissadan farq gilmaydigan
yoki gisqagina davr mobaynida kechgan vogealar tasviri bilan cheklangan romanlar ham, markazida birgina
shaxs taqdiri (boshqa personajlar uning xarakterini ochishga xizmat giladi) turgan yoki birgina syujet chizig‘iga
ega romanlar ham uchraydi. Shuning uchun mutaxassislar romanning janr sifatida belgilovchi muhim xususi-
yatlari deb yana romaniy problema, romaniy gahramon va romaniy tafakkurni ko‘rsatishadi. Tabiiyki, bu uchala
tushuncha bir-biriga uzviy bog‘lig, biri ikkinchisini tagozo etadi. Romaniy problemaning mohiyati shundaki, u
inson taqdiri, uning jamiyat (kengroq garalsa - olam) bilan o‘zaro munosabati badiiy tadqiqgi orgali olamu odam

mohiyatini anglashga intiladi. G. Lukach fikriga ko‘ra, dunyoning yaxlitligiyu butunligini, mavjudlikning tub mohi-
yatini anglash romanning bosh muammosi bo‘lsa, gahramonning dunyo bilan ziddiyati o‘'sha muammoni hal
qgilish vositasidir.

M. M. Baxtin esa gqahramon taqdiri va egallagan mavqgeining uning o‘ziga nomuvofigligi roman janrining
markaziy mavzu-muammolaridan biri deb hisoblaydi. Demak, romanda qo‘yilgan muammoni badiiy idrok etish
uchun gahramon ham shunga mos bo‘lishi talab gilinadiki, buning uchun romaniy gahramon jamiyatda yasha-
gani holda, o'zining individligini teran idrok etadigan, muhit bilan ziddiyatga kirishgan shaxs bo'lishi lozim.
Zero, romanning klassik tushunchadagi “burjua eposi’ (Gegel), “yangi davr eposi” (Belinskiy) sifatidagi ko‘ri-
nishi shaxsning jamiyatdagi maqomi o‘zgargan, u o‘zini o'z holicha butun bir olam sifatida idrok eta bosh-
lagan bir sharoitda shakllandi. Shu bois roman markazida shaxsning hayoti, uning ziddiyatlariyu to‘gnashuvlari
turadi. Nemis faylasufi Shelling roman vogeasini eposdan, taqdirni dramadan oladi deganida ayni shu narsani
nazarda tutgan [2 B- 28],

Yuqoridagi ilmiy izlanishlar shuni ko‘rsatadiki, roman asosida shaxs taqdiri yotadi. Qahramon va ziddiyatlar
kurashi, turfa kishilarning gahramon hayotiga ta’siri, gahramon va davr muammosi dramatik talqgin bilan ochib
beriladi. Qahramonning o'tkir ziddiyatlar va ayovsiz to‘gnashuvlar ta’sirida o'z e’tiqodi va irodasini yo‘qotmay,
ezgu magsadlar sari intilishi roman janrining sifatini belgilaydi. Yozuvchi gahramonning davr va zamon hamda
kishilar garama-qgarshiliklariga qarshi mardonavor kurashini ta’sirchan va badiiy ifodalab berar ekan, badiiy asar
g‘oyasini kitobxon ongi-shuurida mustahkamlab boradi.

Qolaversa, romandagi vogelik va gahramonlar taqdiridagi garama-qarshiliklar o'sib, rivojlanib borishi va
xatti-harakat zanjiri uzilmasdan boyib borilsa, talabaning zerikishiga, chalg‘ishiga imkon goldirmaydi. Roman-
ning bunday katta qgizigish bilan o‘qilishi tanlangan mavzu, gahramonning boshiga tushgan taqdir sinovlari va
kurashlari bilan ochib berilishida albatta yozuvchining badiiy salohiyati muhim rol o‘ynaydi. Katta mahorat va
yuksak tajriba bilan yozilgan romanlar talabalarning galbidan joy oladi. Ayrim roman talabida yozilgan, ammo
o‘quvchini gizigtira olmaydigan, gahramon taqdiri maishiy muammo va qiyinchiliklar bilan ochib berilgan, ijti-
moiy vogelik haqqgoniylikdan yiroq bo‘lgan ayrim asarlargina kitobxon qalbidan emas, kitob javonlaridangina joy
olishi mumkin.

“Sahna nutgi” dars mashg‘ulotlarida talabalar romanlardan adabiy parchalar tanlab, yillar davomida
sahnaviy nutgini o‘stirib boradi. Talabalarning sahnaviy nutqini nasriy asarlardan olingan adabiy parchalar ustida
ishlash metodikasi bilan tarbiyalash talabalarning ilmiy-ijodiy salohiyatini yuksaltiradi. Talabalar oliygohda tahsil
olishning 1-bosqichida nutq texnikasi bo‘yicha mashg‘ulotlarga diqgat garatgani holda nutgidagi kamchiliklarni
to'g‘rilash ustida ishlaydi. O‘quv yilining 2-semestridan boshlab nasriy asarlardan olingan manzarali (tasviriy)
parcha ustida tahlil va talgin ishlarini olib boradi. 2-bosgichning 3-semestrida nasriy asarlardan olingan kam
voqgeali parchalar, 4-semestrida ko‘p voqeali parchalar ustida ishlaydi. 3-bosgichning 5-semestrida turli janrga
oid parchalar, 6-semestrida esa to‘liq asar yoki murakkab adabiy parchalar tahlili va talgini ustida ijodiy izla-
nishlar olib boradi.

Maqolada sahna nutgida adabiy tur va janrlarning metodik talgini masalasi atroflicha o‘rganilgan va
mavzuga oid manbalar asosida tahlil etilgan. Adabiy parcha o‘gish metodikasini o‘rganish adabiy tur va janr-
larga murojaat gilishdan boshlanadi. Aynigsa, nasriy asarlar mutolaasi adabiy parchalar tanlash uchun asosiy
manbadir. Nasriy asarlardan tanlangan adabiy parchalar ijrosini yakka darslar davomida ustozlaridan o‘rganib,
mustagqil ijod qgilish metodlarini o'z amaliy tajribalarida mustahkamlab borish jarayoni talabalarning individual
imkoniyatlarini ochadi. Negaki, mustaqil ishlash va mustagqil ta’lim tizimiga o‘rgangan talabaning imkoniyatlari
keng bo'lib, ijodkorni o'z ustida ishlashga yo‘naltiradi. O‘z ustida ishlagan talabaning ilmiy va ijodiy salohiyati
har doim yuqori bo‘lib kelgan.

